
VEPRIMTARIA 1

Të qenit i matur
Lexo te Mormoni 1:2, 15 dhe merre parasysh ta shenjosh fjalën “i matur”. (Mund të shënosh në shkrimet e tua të 
shenjta se kuptimi i fjalës “i matur” mund të jetë “nderues”, “serioz” dhe “i kujdesshëm”.)

Lexoje thënien vijuese nga Presidenti Bojd K. Paker (1924–2015), i Kuorumit të Dymbëdhjetë Apostujve:

“Ne kemi parë modele të nderimit dhe të mungesës së nderimit në Kishë. Ndërkohë që 
shumë janë për t’u lavdëruar, ne po largohemi nga të treguarit nderim. Kemi arsye për të 
qenë thellësisht të shqetësuar. . . .

Mungesa e nderimit u përshtatet qëllimeve të kundërshtarit duke i shkatërruar kanalet 
delikate të zbulesës edhe në mendje, edhe në shpirt.” (Boyd K. Packer, “Reverence Invites 
Revelation”, Ensign, nëntor 1991, f. 22)

• Cilat janë disa gjëra që duhen trajtuar me nderim dhe seriozitet por që trajtohen pa nderim nga disa veta?

• Cilat janë disa mënyra se si Shpëtimtari është shembull i të qenit i matur (nderues, serioz dhe i kujdesshëm)?

VEPRIMTARIA 2

Të qenit i shpejtë për të vënë re
Lexoje vargun te Mormoni 1:2 dhe merre parasysh ta shenjosh frazën “i shpejtë për të vënë re”.

Lexoje thënien vijuese nga Plaku Dejvid A. Bednar, i Kuorumit të Dymbëdhjetë Apostujve:

“Kur jemi të shpejtë për të vënë re, ne shohim ose vëmë re me shpejtësi dhe bindemi. Të 
dyja këto elemente themelore – të shikuarit dhe të bindurit – janë thelbësorë për të qenë i 
shpejtë për të vënë re. Dhe profeti Mormoni është një shembull mbresëlënës i kësaj dhurate 
në veprim.” (David A. Bednar, “Quick to Observe”, Ensign, dhjetor 2006, f. 32)

• Cilat mësime të janë dukur të dobishme për të qenë i shpejtë për të vënë re dhe për t’u bindur? Përse?

• Çfarë këshille do t’i jepje një shoku që ndien se bindja ndaj Zotit mund të presë deri më vonë në jetë?

• Si u bë Jezu Krishti shembull i të qenit i shpejtë për të vënë re?

